
　〈遠邇嚮風削豪猾䘏困窮平賦興利士民懷其惠秩滿陞員外郎民於縣治後搆樓寄思〉朱伯齡

　〈浙江金華人人材洪武二十八年主簿涖政有方愛民如子時陂陽諸鄕爲流賊破亡田土荒蕪里甲代〉

　〈輸賦稅多至窘困伯齡䟽免民懷其惠〉王天與〈性之廣東興寧人進士正德十一年知縣事廉〉

　〈介剛敏政有條理新學作士剗除姦惡扶植良善涖官三年聲望綽著嘗從王都御史守仁征剿横水桶〉

　〈岡龍川浰頭諸寨奏功繼討逆藩竟死勤事士民思之請諸當道檄縣崇𩛙廟貌春秋致祀〉

　瑞金

宋郭孝友〈次冲吉安龍泉人登政和五年第歷國子學正遷司業調瑞金丞建炎初憂去起復知筠〉

　〈州召爲禮部員外郞提點東西路刑獄損騶從親按歴守令不職孝友覈之不少貸桂帥胡舜陟薦孝友〉

　〈爲監司且請留任孝友曰列薦固弗稱苟留亦不可辭歸召爲司封員外郎遷起居舍人權工部侍郞秦〉

　〈檜與舍人約和廷議多左孝友亦曰議和非至計遂銷兵如後患何願思之檜不懌孝友尋以敷文閣待〉

